
तथा उपशमश्रेणीके सन्मुख होने पर सप्तमगुणस्थानमें क्षयोपशमसम्यक्त्वसे जो 
उपशमसम्यक्त्व हो, उसका नाम द्वितीयोपशमसम्यक्त्व है | यहाँ करण द्वारा तीन ही प्रकृतियोंका 

उपशम होता है, क्योंकि इसके तीनकी ही सत्ता पायी जाती है। यहाँ भी अन्तरकरण विधानसे 

व उपशम विधानसे उनके उदयका अभाव करता है, वही उपशम है। सो यह 
द्वितीयोपशमसम्यक्त्व सप्तमादि ग्यारहवें गुणस्थान पर्यन्त होता हैं। गिरते हुए किसीके we, 
पाँचवें और चौथे भी रहता है-ऐसा जानना । 

इस प्रकार उपशमसम्यक्त्व दो प्रकारका है | यो यह सम्यक्त्व वर्तमानकालमें क्षायिकवत्‌ 
निर्मल हैं; इसके प्रतिपक्षी कर्मकी सत्ता पायी जाती है, इसलिये अन्तर्मुहूर्त कालमात्र यह सम्यक्त्व 
रहता है। पश्चात्‌ दर्शममोहका उदय आता है-ऐसा जानना | 

इसप्रकार उपशमसम्यक्त्वका स्वरूप कहा | 

  

  

  

  

  

  
तथा जहाँ दर्शनमोहकी तीन प्रकृतियोंमें सम्यक्त्वमोहनीयका उदय हो, अन्य दोका उदय 

न हो, वहाँ क्षयोपशमसम्यक्त्म होता है | उपशमसम्यक्त्वका काल पूर्ण होने पर यह सम्यक्त्व 
होता है व सादिभिध्यादृश्कि मिथ्यात्वगुणस्थानसे व मिश्रगुणस्थानसे भी इसकी प्राप्ति होती है । 

क्षयोपशम क्‍या ? सो कहते *हैं:-दर्शनमीहकी तीन प्रकृतियोंमें जो मिथ्यात्वका अनुभाग 
है, उसके अनन्तवें भाग मिश्रमोहनीयका*है, उसके-अनन्तवें भाग सम्यक्त्वमोहनीयका है । इनमें 
सम्यक्त्वमोहनीय प्रकृति देशघाती है; इसका उदय होने पर भी सम्यक्त्वका घात नहीं होता । 

किंचित्‌ मलिनता करे, AMM न कर सके, उसीका नाम देशघाती है । 

    

  

  
सो जहाँ मिथ्यात्व व मिश्रमिथ्यात्वके वर्तमान कालमें उदय आने योग्य निषेकोंका उदय 

हुए बिना ही निर्जगा होती हैं वह तो क्षय जानना और इन्हींके आंगामीकालमें उदय आने योग्य 
निषेकोंकी सत्ता पायी जाये वही उपशम है और सम्यक्त्वमोहनीयका उदय पाया जाता है, ऐसी 

दशा जहाँ हो सो क्षयोपशम है; इसलिये समलतत्त्वार्थअद्धान हो वह क्षयोपशमसम्यक्त्व है । 

यहाँ जो मल लगता है, उसका तारतम्यस्वरूप तो केवली जानते हैं; उदाहरण बतलानेके 

अर्थ चल मलिन अगाढ़पना कहा है। वहाँ व्यवहारमात्र देवादिककी प्रतीति तो हो, परन्तु 
अरहन्तदेवादिमें-यह मेरा है, यह अन्यका है, इत्यादि भाव सो चलपना है | शंकादि मल 
लगे सो मलिनपना है। यह शान्तिनाथ शांतिकर्ता हैं, इत्यादि भाव सो अगाढ़पना है। ऐसे 

उदाहरण व्यवहास्मात्र बतलाये, परन्तु नियमरूप नहीं हैं | क्षयोपशमसम्यक्त्वमें जो नियमरूप 
कोई मल लगता है सो केवली जानते हैं। इतना जानना कि इसके तत्त्वार्थश्रद्धानमें किसी 

प्रकारसे समलपना होता है, इसलिये यह सम्यक्त्व निर्मल नहीं है । इस क्षयोपशमसम्यक्त्वका 

एक ही प्रकार है, इसमें कुछ भेद नहीं है | 

इतना विशेष है कि क्षायिकसम्यक्त्वके सन्‍्मुख होने पर अन्तर्मुहूर्तकालमात्र जहाँ 
भिथ्यात्वकी प्रकृतिका क्षय करता है, वहाँ दो ही प्रकृतियोंकी सत्ता रहती है। पश्चात्‌ 
मिश्रमोहनीयका भी क्षय करता है वहाँ सम्यक्त्वममोहनीयकी ही सत्ता रहती है। पश्चात्‌ 
सम्यक्त्वमोहनीयकी काण्डकघातादि क्रिया नहीं करता, वहाँ कृतकृत्यवेदकसम्यग्दृष्टि नाम पाता 

है-ऐसा जानना | 

तथा इस क्षयोपशमसम्यक्त्वका ही नाम वेदकसम्यक्त्व है | जहाँ मिथ्यात्वमिश्रमोहनीयकी 

मुख्यतासे कहा जाये, वहाँ क्षयोपशम नाम पाता है | सम्यक्त्वमोहनीयकी मुख्यतासे कहा जाये, 
वहाँ वेदक नाम पाता है। सो कथनमात्र दो नाम हैं, स्वरूपमें भेद नहीं है। तथा यह 
क्षयोपशमसम्यक्त्व॒चतुर्थादि सप्तमगुणस्थान पर्यन्त पाया जाता है । 

इसप्रकार क्षयोपशमसम्यक्त्वका स्वरूप कहा । 

तथा तीनों प्रकृतियोंके सर्वथा सर्व निषेकोंका नाश होने पर अल्यन्त निर्मल 

तत््वार्थश्रद्धान हो सो क्षायिकसम्यक्व है। सो चतुर्थादि चार गुणस्थानोंगें कहीं क्षयोपशम- 
सम्यग्दृष्रिको इसकी प्राप्ति होती है । 

कैसे होती हैं? सो कहते हैं:-प्रथण तीन करण द्वारा वहाँ मिथ्यात्वके परमाणुओंको 
मिश्रमोहनीय व सम्यक्त्वमोहनीयरूप परिणमित करें व-निर्जरा करे; --इसप्रकार मिथ्यात्वकी सत्ता 

AM et | तथा मिश्रमोहनीयके परमाणुओंको सम्यक्त्वमोहनीयरूप परिणमित करे व निर्जरा 
करे;--इसप्रकार मिश्रमोहनीयका नाश करे । तथा सम्यक्त्वमोहनीयके निषेक उदयमें आकर खिरें, 

उसकी बहुत स्थिति आदि -हों तो उसे स्थितिंकाण्डकादि द्वीरी.घटाये | जहाँ. अन्तर्मुहूर्त स्थिति 
रहे तब कृतकृत्यवेदकसम्यग्दृष्टि होौ-। तथा अनुक्रमसे इन निषेकोंकां नाश करके क्षायिकसम्यग्दृष्टि 

होता है | 

सो यह प्रतिपक्षी कर्मके अभावसे निर्मल है व मिथ्यात्वरूप रंजनाके अभावसे वीतराग है; 

इसका नाश नहीं होता | जबसे उत्पन्न हो तबसे सिद्ध अवस्था पर्यन्त इसका सद्भाव है । 

  

  

  

  

  

  

  
इसप्रकार क्षायिकसम्यक्त्वका स्वरूप कहा | 

ऐसे तीन भेद सम्यक्त्वके हैं। 

तथा अनन्तानुबन्धी कषायकी सम्यक्त्व होने पर दो अव्स्थाएँ होती हैं। या तो 
अप्रशस्त उपशम होता है या विसंयोजन होता है | 

वहाँ जो करण द्वारा उपशमविधानसे उपशम हो, उसका नाम प्रशस्त उपशम है। 

उदयका अभाव उसका नाम अप्रशस्त उपशम है। 

सो अनन्तानुबन्धीका प्रशस्त उपशम तो होता ही नहीं, अन्य मोहकी प्रकृतियोंका होता 
है। तथा इसका अप्रशस्त उपशम होता है | 

  

  तथा जो तीन करण द्वारा अनन्तानुबन्धीके परमाणुओंको अन्य चारित्रमोहकी प्रकृतिरूप 
परिणमित करके उनकी सत्ता नाश करे, उसका नाम विसंयोजन है । 

सो इनमें प्रथमोपशमसम्यक्त्वमें तो अनन्तानुबन्धीका अप्रशस्त उपशम ही है। तथा 
द्वितीयोपशमसम्यक्त्वकी प्राप्ति पहले अनन्तानुबन्धीका विसंयोजन होने पर ही होती है-ऐसा 
नियम कोई आचार्य लिखते हैं, कोई नियम नहीं लिखते | तथा क्षयोपशमसम्यक्त्वमें किसी 
जीवके अप्रशस्त उपशम होता है व किसीके विसंयोजन होता है। तथा क्षायिकसम्यक्त्व है 
सो पहले अनन्तानुबन्धीका विसंयोजन होने पर ही होता है |-ऐसा जानना | 

यहाँ यह विशेष है कि उपशम तथा क्षयोपशमसम्यक्त्वीके अनन्तानुबन्धीके विसंयोजनसे 
सत्ताका नाश हुआ था, वह फिर भिथ्यात्वमें आये तो अनन्तानुबन्धीका बन्ध करे, वहाँ फिर 
उसकी सत्ताका सदूभाव होता है और क्षायिकसम्यग्दूध्ि-मिथ्यात्वमें आता नहीं है, इसलिये उसके 
अनन्तानुबन्धीकी सत्ता कदाचित्‌ नहीं होती |   

यहाँ प्रश्न हैं कि अनन्तानुबन्धी तो चारित्रमोहकी प्रकृति है, सो चारित्रिका घात करे, 
इससे सम्यक्त्वका घात किस प्रकार सम्भव है? 

समाधान :-अनन्तानुबन्धीके उदयसे क्रोधादिरूप परिणाम होते हैं, कुछ अतत्त्वश्रद्धान 
नहीं होता; इसलिये अनन्तानुरब॑न्धी (चारित्रका-ही घात करती है, सम्यक्त्वका घात नहीं करती | 
सो परमार्थमे है तो ऐसा ही, परन्तु अनन्तानुबन्धीके उदयसे जैसे क्रोधांदिक होते हैं वैसे 
क्रोधादिक सम्यक्तव होने पर नहीं होते-ऐसा निमित्त-नेमित्तिकपना पाया जाता है। जैसे- 
त्सपनेकी घातक तो स्थावरप्रकृति ही है, परन्तु त्रसपना होने पर एकेब्लियजातिप्रकृतिका भी 

उदय नहीं होता, इसलिये उपचारसे एकेन्द्रियप्रकृतिकों भी त्रसपनेका घातकपना कहा जाये 

तो दोष नहीं है। उसी प्रकार सम्यक्त्वका घातक तो दर्शनमोह है, परन्तु सम्यक्त्व होने पर 
अनन्तानुबन्धी कषायोंका भी उदय नहीं होता, इसलिये उपचारसे अनन्तानुबंधोके भी सम्यक्त्वका 
घातकपना कहा जाये तो दोष नहीं है । 

  

  

  

  

यहाँ फिर प्रश्न है कि अनन्तानुबंधी भी चारित्रका ही घात करती है, तो इसके जानेपर 
कुछ चारित्र हुआ कहो । असंयत गुणस्थानमें असंयम किसलिये कहते हो ? 

समाधान :-अनन्तानुबन्धी आदि भेद हैं वे तीव्र - मन्द कषायकी अपेक्षा नहीं हैं; क्योंकि 

भिथ्यादृश्कि तीव्र कषाय होने पर व मन्दकषाय होने पर अनन्तानुबंधी आदि चारोंका उदय 
युगपत्‌ होता है। वहाँ चारोंके उत्कृष्ट स्पर्द्धक्र समान कहे हैं | 

  इतना विशेष है कि अनन्तानुबन्धीके साथ जैसा तीव्र उदय अप्रत्याख्यानादिकका हो, 
वैसा उसके जाने पर नहीं होता । इसी प्रकार अप्रत्याख्यानके साथ जैसा प्रत्याख्यान संज्वलनका 

उदय हो, वैसा उसके जाने पर नहीं होता । तथा जैसा प्रत्याख्यानके संज्वलनका उदय हो, 
वैसा केवल संज्वलनका उदय नहीं होता | इसलिये अनन्तानुबन्धीके जाने पर कुछ कषायोंकी 
मन्दता तो होती है, परन्तु ऐसी मन्दता नहीं होती जिसमें कोई चारित्र नाम प्राप्त करे | क्‍योंकि 
कषायोंके असंख्यात लोकप्रमाण स्थान हैं; उनमें सर्वत्र पूर्वस्थानसे उत्तरस्थानमें मन्दता पायी 
जाती है; परन्तु व्यवहारसे उन स्थानोंमें तीन मर्यादाएँ कीं । आदिके बहुत स्थान तो असंयमरूप 
कहे, फिर कितने ही देशसंयमरूप कहे, फिर कितने ही सकलसंयमरूप कहे | उनमें प्रथम 
गुणस्थानसे लेकर चतुर्थ गुणस्थान पर्यन्त जो कषायके स्थान होते हैं वे सर्व असंयमके ही 
होते हैं। इसलिये कषायोंकी मन्दता होने पर भी चारित्र नाम नहीं पाते हैं। 

यद्यपि परमार्थमे कषायका घटना चारिन्रका अंश) है, तथापि व्यवहारसे जहाँ ऐसा 
कषायोंका घटना हो जिससे श्रावकधर्म या मुनिधर्मका अंगीकार हो, वही चारित्र नाम पाता 
el a असंयतमें ऐसे कषाय घटती “नहीं हैं; इसलिये यहाँ असंयम कहा है। कषायोंका 
अधिक -हीनपना होने पर भी, जिस प्रकार प्रमत्तादि गुणस्थानोंमें सर्वत्र सकलसंयम ही नाम 
पाता है, उसी प्रकार मिथ्यात्यादि असंयत पर्यन्त गुणस्थानोंमें असंयम नाम पाता है। सर्वत्र 
असंयमकी समानता नहीं /जानना.। 

  

  

  

  

यहाँ फिर प्रश्न है कि अनन्तानुबंधी सम्यक्त्वका घात नहीं करती हैं तो इसका उदय 
होने पर सम्यक्त्वसे भ्रष्ट होकर सासादन गुणस्थानको कैसे प्राप्त करता है? 

समाधान :-जैसे किसी मनुष्यके मनुष्यपर्याय नाशका कारण तीत्र रोग प्रगट हुआ हो, 
उसको मनुष्यपर्यायका छोड़नेवाला कहते हैं | तथा मनुष्यपना दूर होने पर देवादिपर्याय हो, 
वह तो रोग अबस्थामें नहीं हुई | यहाँ मनुष्यका ही आयु है। उसी प्रकार सम्यक्त्वीके 
सम्यक्त्वके नाशका कारण अनन्तानुबन्धीका उदय प्रगट हुआ, उसे सम्यक्त्वका विरोधक सासादन 
कहा | तथा सम्यक्त्वका अभाव होने पर मिथ्यात्व होता है, वह तो सासादनमें नहीं हुआ । 
यहाँ उपशमसम्यक्वका ही काल है-ऐसा जानना । 

  

इस प्रकार अनन्तानुबन्धी चतुशथ्यकी सम्यक्व होने पर अवस्था होती नहीं, इसलिये 
सात प्रकृतियोंक उपशमादिकसे भी सम्यक्त्वकी प्राप्ति कही जाती है । 

फिर प्रश्न:-सम्यक्त्वमार्गगाके छह भेद किये हैं, सो किस प्रकार हैं? 

समाधान :-सम्यक्त्वके तो भेद तीन ही हैं। तथा सम्यक््वके अभावरूप ere = | 

दोनोंका मिश्रभाव सो मिश्र है। सम्यक्त्वका घातक भाव सो सासादन है। इस प्रकार 

सम्यक्त्वमार्गगासे जीवका विचार करने पर छह भेद कहे हैं। 

यहाँ कोई कहे कि सम्यक्त्वसे भ्रष्ट होकर मिथ्यात्वमें आया हो उसे मिथ्यात्व-सम्यक्त्व 

कहा जाये | परन्तु यह असत्य है, क्योंकि अभव्यके भी उसका सद्भाव पाया जाता है | 
तथा मिथ्यात्वसम्यक्व कहना ही अशुद्ध है । जैसे संयममार्गणामें असंयम कहा, भव्यमार्गणामें 
अभव्य कहा, उसी प्रकार सम्यक्त्वमार्गणामें मिथ्यात्व कहा है । मिथ्यावको सम्यक्त्वका भेद 

नहीं जानना । सम्यक्त्व-अपेक्षा विचार करने पर कितने ही जीवोंके सम्यक्त्वका अभाव भासित 

हो, वहाँ मिथ्यात्व पाया जाता है-ऐसा अर्थ प्रगट करनेके अर्थ सम्यक्त्वमार्गणामें मिथ्यात्व 

कहा है। इसीप्रकार सासादन, मिश्र भी सम्यक्त्वके भेद नहीं हैं। सम्यक्त्वके भेद तीन ही 

हैं, ऐसा जानना | 

    

यहाँ कर्मके उपशमादिकसे उपशमादि सम्यक्त्व कहें, सो कर्मके उपशमादिक इसके करनेसे 

नहीं होते | यह तो तत्त्वश्रद्धान करनेका उद्यम केरे, उसके निमित्तसे स्वयमेव कर्मके उपशमादिक 

होते हैं, तब इसके तत्त्वश्रद्धानकी प्राप्ति-होती हैं-ऐसा जानना । 

ऐसे सम्यक्त्वके भेद जानना । 

  

इसप्रकार सम्यग्दर्शनका स्वरूप कहा । 

सम्यग्दर्शनके आठ अंग 

तथा सम्यग्दर्शके आठ अंग कहे हैं :-निःशंकितत्व, निःकांक्षितत्व, निर्विचिकिसत्व, 

अमूढ़दृध्चिचि, उपबृंहण, Raf, wala sie area | 

qe भयका अभाव अथवा तत्त्वोमें संशयका अभाव सो निःशेकितत्व है तथा 

परद्रव्यादिमें रागरूप वांछाका अभाव सो निःकांक्षितत्व है । तथा परद्रव्यादिमें द्वेषरूप ग्लानिका 

अभाव सो निर्विविकित्सत्व है। तथा तत्त्वोंमें व देवादिकमें अन्यथा प्रतीतिरूप मोहका अभाव 

सो अमूढ़दृष्वव है । तथा आत्मधर्मका व जिनधर्मका बढ़ाना उसका नाम उपबृंहण है, इसी 
अंगका नाम उपगूहन भी कहा जाता है; वहाँ धर्मात्मा जीवोंके दोष ढँकना-ऐसा उसका अर्थ 
जानना । तथा अपने स्वभावमें व जिनधर्ममें अपनेको व परको स्थापित करना सो स्थितिकरण 

है। तथा अपने स्वरूपकी व जिनधर्मकी महिमा प्रगट करना सो प्रभावना है । तथा स्वरूपमें 

व जिनधर्ममें व धर्मात्मा जीवोंमें अति प्रीतिभाव, सो वात्सल्य है | ऐसे यह आठ अंग जानना । 

  

जैसे मनुष्य-शरीरके हस्त-पादादिक अंग हैं, उसी प्रकार यह सम्यक्त्वके अंग हैं। 

यहाँ प्रश्न है कि कितने ही सम्यक्त्वी जीवोंके भी भय, इच्छा, ग्लानि आदि पाये 

जाते हैं और कितने ही मिथ्यादृ्योंके नहीं पाये जाते; इसलिये निःशंकितादिक अंग सम्यक्त्वके 
कैसे कहते हो ? 

समाधान :-जैसे मनुष्य-शरीरके हस्त-पादादिक अंग कहे जाते हैं; वहाँ कोई मनुष्य ऐसा 
भी हो जिसके हस्त-पादादिमें कोई अंग न हो; वहाँ उसके मनुष्य-शरीर तो कहा जाता है, 
परन्तु उन अंगों बिना वह शोभायमान सकल कार्यकारी नहीं होता | उसी प्रकार सम्यक्त्वके 
निःशंकितादि अंग कहे जाते हैं; वहाँ कोई सम्यक्त्वी ऐसा भी हो जिसके निःशंकितलत्ादियें 
कोई अंग न हो; वहाँ उसके सम्यक्त्व तो कहा जाता है, परन्तु इन अंगोंके बिना वह निर्मल 
सकल कार्यकारी नहीं होता । तथा जिसप्रकार बन्दरके भी हस्त-पादादि अंग होते हैं, परन्तु 

जैसे मनुष्यके होते हैं वैसे नहीं होते; उसीप्रकार मिथ्यादृध्योंके भी व्यवहाररूप निःशंकितादिक 
अंग होते हैं, परन्तु जैसे निश्चयकी सापेक्षता-सेहित सम्यक्त्वीके होते हैं वैसे नहीं होते । 

सम्यग्दर्शनके पच्चीस दोष 

तथा सम्यक्त्वमें पत्चीस मल कहे हैं:-आठ शंकादिक, आठ मद, तीन मूढ़ता, षट्‌ 

अनायतन, सो यह सम्यक्त्वीके नहीं होते | कदाचित्‌ किसीको कोई मल लगे, परन्तु सम्यक्त्वका 

सर्वथा नाश नहीं होता, वहाँ सम्यक्त्व मल्रिन ही होता.है-ऐसा जानना | बहु........... 

  

  

-इति श्री मोक्षमार्गप्रकाशक नामक शास्त्रमें 'मोक्षमार्गका स्वरूप” ग्रतिपादक 

at अधिकार पूर्ण हुआ॥९॥ 

कै 

परिशिष्ट १ 

समाधिमरण स्वरूप 
[ पंडितप्रवर टोडरमलजीके सुपुत्र पंडिल ग़ुमानीरामजी द्वारा रचित | 
    

[आचार्य पं० टोडरमलजीके सहपाठी और धर्मप्रभावनामें उत्साहप्रेरक ब्र० राजमलजी कृत 

“ज्ञानानंद निर्भ' निजरस श्रावकाचार” नामक ग्रंधमेंसे यह अधिकार बहुत सुन्दर जानकर आत्मधर्म 
FH 243-429 दिया था। उसीमेंसे शुरूका अंश यहाँ दिया जाता है।| __._._._._$5 

हे भव्य! तू सून! अब समाधिमरणका लक्षण वर्णन किया जाता है | समाधि नाम निःकषायका' 

है, शान्त परिणामोंका है; भेदविज्ञानसहित, कषायरहित शान्त परिणामोंसे मरण होना समाधिमरण है । 
संक्षिप्तरूपसे समाधिमरणका यही वर्णन है । विशेषरूपसे कथन आगे किया जा रहा है। 

  

  
  

सम्यग्ज्ञानी पुरुषका यह सहज स्वभाव ही है कि वह समाधिमरणकी ही इच्छा करता है 
उसकी हंमेशा यही भावना रहती है। अन्तमें मरण समय निकट आने पर वह इसप्रकार सावधान 
होता है, जिसप्रकार वह सोया हुआ सिंह सावधान होता है-जिसको कोई पुरुष ललकारे कि हे 
सिंह! तुम्हारे पर बैरियों की फौज आक्रमण कर रही है, तुम पुरुषार्थ करो और गुफा से बाहर 
निकलो । जब तक बैरियोंका समूह दूर है तब तंक तुम तैयार हो जाओ और बैरियोंकी फीजको 
जीत लो। महान्‌ पुरुषोंकी यही रीति है-कि-वे शत्रुके जागृत होनेसे पहले तैयार होते हैं।” 

उस पुरुषके ऐसे वचन सुनकर शार्दूल तक्षण ही उठा और उसने ऐसी गर्जना की कि 

मानों आषाढ़ मासमें इन्द्रनें हो .गर्जनाकी हो । 

मृत्युको निकट जानकर सम्यग्ज्ञानी पुरुष सिंहकी तरह सावधान, होतो हैं और कायरपनेको 
दूरसे ही छोड़ देता है। 

  

  

सम्यग्टृष्टि कैसा है ? 

उसके हृदयमें आत्माका स्वरूप दैदीप्यमान प्रगटरूपसे प्रतिभासता है | वह ज्ञानज्योतिके लिये 

आनन्दरससे परिपूर्ण है। वह अपनेको साक्षात्‌ पुरुषाकार, अमूततिक, चैतन्यधातुका पिंड, अनन्त अक्षय 

गुणोंसे युक्त चैतन्यदेव ही जानता हैं। उसके अतिशयसे ही वह परद्रव्यके प्रति रंचमात्र भी रागी 
नहीं होता । 

  

    

सम्यग्द्ृष्टि रागी क्यों नहीं होता ? 

वह अपने निजस्वरूपको sd, ga, परद्रव्योंसे भिन्न, शाश्वत और अविनाशी जानता है 
और परकद्रव्यको तथा रागादिकको क्षणभंगुर, अशाश्वत, अपने स्वभावसे भलीभाँति भिन्न जानता है। 
इसलिये सम्यग्ज्ञानी कैसे डरे ?......... 

१ क्रोध, मान, माया और लोभ ये चार कषाय हैं | 

परिशिष्ट २ 

रहस्यपूर्ण चिट्ठी 
[ आचाय॑कल्प पंडिल टोडरमलजी द्वारा लिरखिवल ] 

सिद्ध श्री मुलताननगर महा शुभस्थानमें साधर्मी भाई अनेक उपमा योग्य अध्यामरस 
रोचक भाई श्री खानचंदजी, गंगाधरजी, श्रीपालजी, सिद्धारथजी, अन्य सर्व साधर्मी योग्य लिखी 
टोडरमलके श्री प्रमुख विनय शब्द अवधारण करना । 
  

यहाँ यथासम्भव आनन्द है, तुम्हारे चिदानन्द्रधके अनुभवसे सहजानन्दकी वृद्धि 

चाहिये | 

अपरंच तुम्हारा एक पत्र भाईजी श्री रामसिंहजी भुवानीदासजी पर आया था। उसके 
समाचार जहानाबादसे मुझको अन्य साधर्मियोंने लिखे थे । 

सो भाईजी, ऐसे प्रश्न तुम सरीखे ही लिखें | .इस वर्तमानकालमें अध्यामरसके रसिक 
बहुत थोड़े हैं। धन्य हैं जो स्वात्मानुभवकी बात करते- हैं । वही कहा है:- 

तत्मति प्रीतिचित्तेन येन, वार्ताषि हि श्रुता । 

निश्चितं स भवेदेभव्यो-भाविनिर्वाणभाजनम्‌ । । 

-पद्मनंदिपंचविंशतिका (एकल्वाशीतिः २३) 

अर्थ :-जिस जीवने प्रसन्न -चित्तसे इस चेतनस्वरूप आत्माकी बात भी सुनी है, वह 
निश्चयसे भव्य है। अल्पकालमें मोक्षका पात्र है । 

सो भाईजी, तुमने प्रश्न लिखे उनके उत्तर अपनी बुद्धि अनुसार कुछ लिखते हैं सो 
जानना और अध्यात्म -आगमकी चर्चागर्भित पत्र तो शीघ्र शीघ्र दिया करें, मिलाप तो कभी 
होगा तब होगा और निरन्तर स्वरूपानुभवनका अभ्यास रखोगेजी | श्रीसस्तु । 

अब, स्वानुभवदशामें प्रत्यक्ष-परोक्षादिक प्रश्नोंके उत्तर स्वबुद्धि अनुसार लिखते हैं । 

वहाँ प्रथम ही स्वानुभवका स्वरूप जाननेके निमित्त लिखते हैं:- 

जीव पदार्थ अनादिसे मिथ्यादृष्टि है। वहाँ स्व-परके यथार्थरूपसे विपरीत श्रद्धानका 
नाम मिथ्यात्व है। तथा जिसकाल किसी जीवके दर्शनमोहके उपशम-क्षय-क्षयोपशमसे स्व-परके 
यथार्थ श्रद्धानरूप तत्त्वार्थअ्रद्धान हो तब जीव सम्यक्त्वी होता है; इसलिये स्व-परके श्रद्धानमें 

शुद्धामश्रद्धानरूप निश्चयसम्यक्त्व गर्भित है । 

तथा यदि स्व-परका श्रद्धान नहीं है और जिनमतमें कहे जो देव, गुरु, धर्म iat 

मानता है; व सप्त तत्त्वोंकी मानता है; अन्यमतमें कहे देवादि व तत्त्वादिको नहीं मानता है; 

तो इसप्रकार केवल व्यवहारसम्यक्त्वसे सम्यक्त्वी नाम नहीं पाता; इसलिये स्व-पर भेदविज्ञानसहित 

जो तत्त्वार्थअद्धाव हो उसीको सम्यक्त्व जानना | 

  

  

तथा ऐसा सम्यक्त्वी होने पर जो ज्ञान पंचेच्निय व छट्टे मनके द्वारा क्षयोपशमरूप 
भिथ्यात्वदशामें कुमति-कुश्रुतिरूप हो रहा था, वही ज्ञान अब मति-श्रुतरूप सम्यग्ज्ञान हुआ । 
सम्यक्त्वी जितना कुछ जाने वह जानना सर्व सम्यग्ज्ञानर्प है।     

यदि कदाचित्‌ घट-पटादिक पदार्थोकों अयथार्थ भी जाने तो वह आवरणजनित 

औदयिक अनज्ञानभाव है। जो क्षयोपशमरूप प्रगट ज्ञान है वह तो सर्व सम्यग्ज्ञान ही है, 
क्योंकि जाननेमें विपरीतरूप पदार्थोको नहीं साधता | सो यह सम्यग्ज्ञान केवलज्नानका अंश 

है; जैसे थोड़ा-सा मेघघटल विलय होने पर कुछ प्रकाश प्रगट होता है, वह सर्व प्रकाशका 
अंश है | 

जो ज्ञान मति-श्रुतरूप हो प्रवर्तता-है-वही-ज्ञान बढ़ते-बढ़ते केवलज्ञानरूप होता है; 
सम्यग्ज्ञानककी अपेक्षा तो जाति एक है। 
  

तथा इस सम्यक्त्वीके परिणामे-सविकल्प तथा निर्विकल्प होकर दो प्रकार प्रवर्ते हैं । 

वहाँ जो परिणाम विषय-कषायादिरूप व पूजा, दान, शास्त्राभ्यासादिकरूप प्रवर्तता है, उसे 
सविकल्परूप जानना | 

यहाँ प्रश्न :-शुभाशुभरूप . परिणमित--होते हुए सम्यक्त्वका अस्तित्व कैसे पाया जाय ? 

समाधान :-जैसे कोई गुमाश्ता सेठके कार्यमें प्रवर्तता है, उस कार्यकों अपना भी कहता 
है, हर्ष-विषादको भी प्राप्त होता है, उस कार्यमें प्रवर्तती हुए अपनी और सेठकी जुदाईका 
विचार नहीं करता; परन्तु अंतरंग श्रद्धान ऐसा है कि यह मेरा कार्य नहीं है। ऐसा कार्य 
करता गुमाश्ता साहूकार है । यदि सेठके धनकों चुराकर अपना माने तो गुमाश्ता चोर हुआ । 
उसी प्रकार कर्मोदयजनित शुभाशुभरूप कार्यको करता हुआ तहद्भूप परिणमित हो; तथापि 
अंतरंगमें ऐसा श्रद्धान है कि यह कार्य मेरा नहीं है। यदि शरीराश्चित ब्रत-संयमको भी 
अपना माने तो मिथ्यादृष्टि होय | सो ऐसे सविकल्प परिणाम होते हैं | 

अब, सविकल्पके ही द्वारा निर्विकल्प परिणाम होनेका विधान कहते हैं:- 

  

वही सम्यक्त्वी कदाचित्‌ स्वरूपध्यान करनेको उद्यमी होता है, वहाँ प्रथम भेदविज्ञान 

स्व-परका करे; नोकर्म-द्रव्यकर्म-भावकर्मरहित केवल चैतन्य-चमत्कारमात्र अपना स्वरूप जाने;   

    पश्चात्‌ परका भी विचार छूट जाय, केवल स्वात॒विचार ही रहता है; वहाँ अनेक प्रकार 
निजस्वरूपमें अहंबुद्धि धरता है। चिदानन्द हूँ, शुद्ध हूँ, सिद्ध हूँ, इत्यादि विचार होने पर 
सहज ही आनन्द तरंग उठती है, रोमांच हो आता है; तत्यश्चात्‌ ऐसा विचार तो छूट जाय, 
केवल चिन्मात्रस्वरूप भासने लगे; वहाँ सर्व परिणाम उस रूपमें एकाग्र होकर प्रवर्तते हैं; दर्शन- 
ज्ञानादिकका व नय-प्रमाणादिकका भी विचार विलय हो जाता है। 

  

      
चैतन्यस्वरूप जो सविकल्पसे निश्चय किया था, उसहीमें व्याप्त-व्यापकरूप होकर इसप्रकार 

प्रवर्तता है जहाँ ध्याता-ध्येयपना दूर हो गया | सो ऐसी दशाका नाम निर्विकल्प अनुभव 
है। बड़े नयचक्र ग्रन्थमें ऐसा ही कहा है :- 

तच्चाणेसणकाले समय बुज्झेहि जुत्तिमग्गेण । 
णो आराइणसमये पतच्वक्खोअणुहवों जहा | |२६६। । 

अर्थ :-तत्त्वके अवलोकन (अन्वेषण) का जो काल उसमें समय अर्थात्‌ शुद्धामाको 

युक्ति अर्थात्‌ नय-प्रमाण द्वारा पहले जाने | पश्चात्‌-आराधनसमय जो अनुभवकाल उसमें नय- 
प्रमाण नहीं हैं, क्योंकि प्रत्यक्ष अनुभव है | 

जैसे-रलको खरीदनेमें अनेक विकल्प करेंते हैं, जब प्रत्यक्ष उसे पहिनते हैं, तब विकल्प 
नहीं है-पहिननेका सुख ही है। इसप्रकार -सविकल्पके द्वारा निर्विकल्प अनुभव होता है। 

तथा जो ज्ञान पाँच इन्द्रियों व छठवें मनके द्वारा प्रवर्तता था, वह ज्ञान सब ओरसे 

सिमटकर इस निर्विकल्प॑ अनुभवमें केवल स्वरूपसन्मुख हुआ | क्योंकि वह ज्ञान क्षयोपशमरूप 
है, इसलिये एक कालमें (एक न्नलेयको ही जानता है, वह ज्ञाने स्वरूप -ज़ाननेको प्रवर्तित हुआ 
तब अन्यका जानना सहज ही रह गया। वहाँ ऐसी दशा हुई कि बाह्य अनेक शब्दादिक 
विकार हों तो भी स्वरूपध्यानीको कुछ खबर नहीं-इसप्रकार मतिज्ञान भी स्वरूपसन्मुख हुआ । 
तथा नयादिकके विचार मिटने पर श्रुतज्ञान भी स्वरूपसन्मुख हुआ । 

ऐसा वर्णन समयसारकी टीका आत्मख्यातिमें है तथा आत्मावलोकनादिमें है | इसीलिये 

निर्विकल्प अनुभवको अतीबद्िय कहते हैं | क्‍योंकि इन्द्रियोंका धर्म तो यह है कि स्पर्श, रस, 
गंध, वर्ण, शब्दको जानें, वह यहाँ नहीं है; और मनका धर्म यह है कि अनेक विकल्प 
करे, वह यहाँ नहीं है; इसलिये यद्यपि जो ज्ञान इन्द्रिय- मनमें प्रवर्तता था, वही ज्ञान अनुभवमें 
Yad हैं; तथापि इस ज्ञानको अतीद्विय कहते हैं । 

तथा इस स्वानुभवको मन द्वारा हुआ भी कहते हैं, क्योंकि इस अनुभवमें मतिज्ञान- 
श्रुतज्ञान ही हैं, अन्य कोई ज्ञान नहीं है । 

मति-श्रुतज्ञान इन्द्रियमनके अवलम्बन बिना नहीं होता, सो यहाँ इन्द्रियका तो अभाव 
ही है, क्‍योंकि इन्द्रियका विषय मूर्तिक पदार्थ ही है। तथा यहाँ मनज्ञान है, क्योंकि मनका 
विषय अमूर्तिक पदार्थ भी है, इसलिये यहाँ मन-सम्बन्धी परिणाम स्वरूपमें एकाग्र होकर अन्य 

चिन्ताका निरोध करते हैं, इसलिये इसे मन द्वारा कहते हैं। “एकाग्रचिन्तानिरोधो ध्यानम्‌”” 
ऐसा ध्यानका भी लक्षण ऐसे अनुभव दशामें सम्भव है। 

  

तथा समयसार नाटकके कवित्तमें कहा है:- 

वस्तु विचारत ध्यावतैं, मन पावै विश्राम । 
TW Med FI BM, ayy याकी नाम ।। 

इसप्रकार मन बिना जुदे ही परिणाम स्वरूपमें प्रवर्तित नहीं हुए, इसलिये स्वानुभवको 
मनजनित भी कहते हैं; अतः अतीद्िय कहनेमें और मनजनित कहनेमें कुछ विरोध नहीं है, 
विवक्षाभेद है | 

तथा तुमने लिखा कि “आत्मा अंतीन्द्रिय है, इसलिये अतीन्द्रिय द्वारा ही ग्रहण किया 
जाता है;” सो (भाईजी) मन अमूर्तिकका भी-ग्रहण करता है, क्योंकि मति-श्रुतज्ञानका विषय 
सर्वद्रव्य कहे हैं। उक्त च तत्त्वार्थ 'सूत्रे - 

“तिश्रुतयोर्निबन्धो द्रव्येष्वसर्वपययिषु |?” (१-२६) 

तथा तुमने प्रत्यक्ष-परोक्षका प्रश्न लिखा सो भाईजी, प्रत्यक्ष-परोक्ष तो सम्यक्त्वके भेद 
हैं नहीं । चौथे गुणस्थानमें सिद्धसमान क्षायिक सम्यक्त्व हो ज़ाता है; इसलिये (संम्पक्त्व तो केवल 
यथार्थ श्रद्धानर्प ही है | वह (जीव) शुभाशुभकार्य करतां भी रहता है| इसलिये तुमने जो 
लिखा था कि “निश्चयसम्यक्तव प्रत्यक्ष है और व्यवहारसम्यक्त्व परोक्ष है”, सो ऐसा नहीं है । 

सम्यक्त्वके तो तीन भेद हैं-वहाँ उपशमसम्यक्त्व और क्षायिकसम्यक्त्व तो निर्मल हैं, क्‍योंकि वे 

मिथ्यात्वके उदयसे रहित हैं और क्षयोपशमसम्यक्त्व समल है, क्‍योंकि सम्यक्त्वमोहनीयके उदयसे 

सहित है| परन्तु इस सम्यक्त्वमें प्रत्यक्ष-परोक्ष कोई भेद तो नहीं हैं। 

  

  

  

  

  

    क्षायिक सम्यक्त्वीके शुभाशुभरूप प्रवर्तते हुए व स्वानुभवरूप प्रवर्तते हुए सम्यक्त्वगुण 
तो समान ही है, इसलिये सम्यक्त्वके तो प्रत्यक्ष-परोक्ष भेद नहीं मानना । 

  तथा प्रमाणके प्रत्यक्ष-परोक्ष भेद हैं, सो प्रमाण सम्यग्ज्ञान है; इसलिये मतिज्ञान-श्रुतज्ञान 
तो परोक्षप्रमाण हैं, अवधि-मनःपर्यय-केवलज्ञान प्रत्यक्षप्रमाण हैं। ““आद्े परोक्ष प्रत्यक्षमन्यत्‌' 

(तत्त्वार्थयूत्र अ० १, सूत्र ११-१२) ऐसा सूत्रका वचन है। तथा तर्कशास्त्रमें प्रत्यक्ष-परोक्षका 

ऐसा लक्षण कहा है-'“'स्पष्प्प्रतिभासात्मकं प्रत्यक्षमस्पष्ट परोक्ष |”! 

जो ज्ञान अपने विषयको निर्मलतारूप स्पष्टया भलीभाँति जाने सो प्रत्यक्ष और जो 

स्पष्ट भत्नीभाँति न जाने सो परोक्ष | वहाँ मतिज्ञान-श्रुतज्ञानके विषय तो बहुत हैं, परन्तु एक 

भी ज्ञेयको सम्पूर्ण नहीं जान सकता, इसलिये परोक्ष कहे और अवधि- मनःपर्ययज्ञानके विषय 
थोड़े हैं; तथापि अपने विषयको स्पष्ट भल्रीभाति जानते हैं, इसलिये एकदेश प्रत्यक्ष हैं और 

केवलज्ञान सर्व ज्ञेयकों आप स्पष्ट जानता है इसलिये सर्वप्रत्यक्ष है । 

तथा प्रत्यक्षेक दो भेद हैं:-एक परमार्थ प्रत्यक्ष, दूसरा सांव्यवहारिक प्रत्यक्ष । वहाँ 
अवधि, मनःपर्यय और केवलज्ञान तो स्पष्ट प्रतिभासरूप हैं ही, इसलिये पास्मार्थिक प्रत्यक्ष 

हैं। तथा नेत्रादिकसे वर्णादिकको जानते हैं वहाँ व्यवहारसे ऐसा कहते हैं-इसने वर्णादिक 

प्रत्यक्ष जाने', एकदेश निर्मलता भी पाई जाती है, इसलिये इनको सांव्यवहारिक प्रत्यक्ष कहते 

हैं; परन्तु यदि एक वस्तुमें अनेक मिश्र वर्ण हैं वे नेत्र द्वारा भलीभाँति नहीं ग्रहण किये 
जाते हैं, इसलिये इसको परमार्थ-प्रत्यक्ष नहीं कहा जाता है। 

  

  

तथा परोक्ष प्रमाणके पांच भेद हैं:-स्मृति, प्रत्यभिज्ञोन, तर्क, अनुमान, और ArT | 

वहाँ पूर्व कालमें जो वस्तु जानी थी उसे याद करके जानना, उसे स्मृति कहते हैं । 
दृशंत द्वारा वस्तुका निश्चय किया जाये उसे प्रत्यभिज्ञान कहते हैं | हेतुके विचारयुक्त जो 

ज्ञान उसे तर्क कहते हैं | हेतुसे साध्य वस्तुका जो ज्ञान उसे अनुमान कहते हैं। आगमसे 
जो ज्ञान हो उसे आगम: कहते हैं । 

ऐसे प्रत्यक्ष-परोक्ष - प्रमाणके भेद कहे हैं । 

वहाँ इस स्वानुभवदशामें जो आत्माको जाना जाता है सो श्रुतज्ञान द्वारा जाना जाता 

है। श्रुतज्ञान है वह मतिज्ञानपूर्वक ही है, वे मतिज्ञान-श्रुतज्ञान परोक्ष कहे हैं, इसलिये यहाँ 
आ्माका जानना प्रत्यक्ष नहीं है। तथा अवधि-मनःपर्ययका विषय रूपी पदार्थ ही है और 

केवलज्ञान छटद्दास्थके है नहीं, इसलिये अनुभवमें अवधि-मनःपर्यय-केवल द्वारा आत्ाका जानना 
नहीं है। तथा यहाँ आत्माको स्पष्ट भल्रीभाँति नहीं जानता है, इसलिये पारमार्थिक प्रत्यक्षपना 

तो सम्भव नहीं है। 

तथा जैसे नेत्रादिकसे वर्णादिक जानते हैं वैसे एकदेश निर्मलता Aled A seth 

असंख्यात प्रदेशादिक नहीं जानते हैं, इसलिये सांव्यवहारिक प्रत्यक्षपषना भी संभव नहीं है। 

  

  

  

  यहाँ पर तो आगम-अनुमानादिक परोक्ष ज्ञाससे आलाका अनुभव होता है| जैनागममें 

जैसा आत्माका स्वरूप कहा है, उसे वैसा जानकर उसमें परिणामोंको मग्न करता है, इसलिये 
आगम परोक्षप्रमाण कहते हैं। अथवा “मैं आत्मा ही हूँ, क्योंकि मुझमें ज्ञान है; जहाँ-जहाँ 
ज्ञान है वहाँ-वहाँ आत्मा है-जैसे सिद्धादिक हैं; तथा जहाँ आत्मा नहीं है वहाँ ज्ञान भी नहीं 
है-जैसे मृतक कलेवरादिक हैं |” --इसप्रकार अनुमान द्वारा वस्तुका निश्चय करके उसमें 
परिणाम मग्न करता है, इसलिये अनुमान परोक्षप्रमाण कहा जाता है। अथवा आगम- 
अनुमानादिक द्वारा जो वस्तु जाननेमें आयी उसीको याद रखकर उसमें परिणाम मग्न करता 
है, इसलिये स्मृति कही जाती है;-इत्यादि प्रकारसे स्वानुभवमें परोक्षप्रमाण द्वारा ही आत्माका 
जानना होता है। वहाँ पहले जानना होता है, पश्चात्‌ जो स्वरूप जाना उसीमें परिणाम मग्न 

होते हैं, परिणाम मग्न होने पर कुछ विशेष जानपना होता नहीं है । 

यहाँ फिर प्रश्न:-यदि सविकल्प-निर्विकल्पमें जाननेका विशेष नहीं है तो अधिक आनन्द 

कैसे होता है? 

उसका समाधान :-सविकल्प दशामें ज्ञान. अनेक ज्ञेयोंको जाननेरूप प्रवर्तता था, 

निर्विकल्पदशामें केवल आत्माका ही जानना है; एक तो>यह विशेषता है। दूसरी विशेषता 
यह है कि जो परिणाम नाना विकल्पोंमें परिणमित होता था वह केवल स्वरूपसे ही तादात्यरूप 

होकर प्रवृत्त हुआ | दूसरी यह विशेषता हुई । 

ऐसी विशेषताएँ होने पर कोई वचनातीत ऐसा अपूर्व आनन्द होता है जो कि विषय- 
सेवनमें उसकी जातिका अंश भी नहीं है, इसलिये उस आनन्दको अतीन्द्रिय कहते हैं । 

यहाँ फिर प्रश्न:-अनुभवमें भी आत्मा परोक्ष ही है, तो ग्रन्थोंमें अनुभवको प्रत्यक्ष कैसे 
कहते हैं? ऊपरकी गाथामें ही कहा है 'पच्बखो अणुहवो we a कैसे है? 

उसका समाधान :-अनुभवमें आत्मा तो परोक्ष ही है, कुछ आत्ाके प्रदेश आकार तो 
भासित होते नहीं हैं; परन्तु स्वरूपमें परिणाम मग्न होनेसे जो स्वानुभव हुआ वह स्वानुभवप्रत्यक्ष 
है | स्वानुभव स्वाद कुछ आगम-अनुमानादिक परोक्षप्रमाण द्वारा नहीं जानता है, आप ही 
अनुभवके रसस्वादको वेदता है। जैसे कोई अंध-पुरुष मिश्रीको आस्वादता है; वहाँ मिश्रीके 
आकारादि तो परोक्ष हैं, जो जिह्ला से स्वाद लिया है वह स्वाद प्रत्यक्ष है-वैसे स्वानुभवमें 
आत्मा परोक्ष है, जो परिणामसे स्वाद आया वह स्वाद प्रत्यक्ष है;-ऐसा जानना | 

अथवा जो प्रत्यक्षकी ही भाँति हो उसे भी प्रत्यक्ष कहते हैं। जैसे लोकमें कहते 

हैं कि “हमने स्वप्ममें अथवा ध्यानमें अमुक पुरुषको प्रत्यक्ष देखा”; वहाँ कुछ प्रत्यक्ष देखा 

नहीं है, परन्तु प्रत्यक्षकी ही भाँति प्रत्यक्षवत्‌ यथार्थ देखा, इसलिये उसे प्रत्यक्ष कहा जाता 

है। उसीप्रकार अनुभवमें आत्मा प्रत्यक्षकी भाँति यथार्थ प्रतिभासित होता है, इसलिये इस 
न्यायसे आत्माका भी प्रत्यक्ष जानना होता है-ऐसा कहें तो दोष नहीं है। कथन तो अनेक 

प्रकारसे है, वह सर्व आगम-अध्यात्म शास्त्रोंस जैसे विरोध न हो वैसे विवक्षाभेदसे कथन 

जानना | 

  

  

यहाँ प्रश्न:-ऐसा अनुभव कौनसे गुणस्थानमें होता है? 

उसका समाधान :-चौथेसे ही होता है, परन्तु चौथेमें तो बहुत कालके अन्तरालसे होता 
है और ऊपरके गुणस्थानोंमें शीघ्र-शीघ्र होता = | 

फिर यहाँ प्रश्न:-अनुभव तो निर्विकल्य है, वहाँ ऊपरके और नीचेके गुणस्थानोंमें भेद 
कया? 

उसका समाधान :-परिणामोंकी मग्नतामें विशेष है। जैसे दो पुरुष नाम लेते हैं और 
दोनोंके ही परिणाम नाममें हैं; वहाँ एकको तो मग्नता विशेष है और एकको थोड़ी है- 

उसीप्रकार जानना । 

फिर प्रश्न :-यदि निर्विकल्प अनुभवमें कोई विकल्प नहीं है तो शुक्लध्यानका प्रथम भेद 
पृथक्त्ववितर्कविचार कहा, वहाँ 'प्रथक्त्ववितर्क --नाना- प्रकारके श्रुतका 'विचार'--अर्थ-व्यंजन- 
योग -संक्रमण--ऐसा क्‍यों कहा ? 

समाधान :-कथन दो प्रकार है-एक स्थूलरूप है, एक सूक्ष्मरूप है। जैसे स्थूलतासे 
तो छठवें ही गुणस्थानमें: सम्पूर्ण :ब्रह्मचर्य -त्रत कहा और सूक्ष्मतासे नववें' गुणस्थान तक मैथुन 
संज्ञा कही; उसीप्रकार यहाँ अनुभवमें निर्विकल्पता स्थूलरूप कहते हैं। तथा waa 
पृथक्त्ववितर्क विचारादिक भेद व कषायादिक दसवें गुणस्थान तक कहे हैं | वहाँ अपने जाननेमें 
व अन्यके जाननेमें आये ऐसे भावका कथन स्थूल जानना, तथा जो आप भी न जाने और 
केवली भगवान ही जानें-ऐसे भावका कथन सूक्ष्म जानना | चरणानुयोगादिकमें स्थूलकथनकी 
मुख्यता है और करणानुयोगमें सूक्ष्षकथनकी मुख्यता है;-ऐसा Fe aa Al AMAT |   

इसप्रकार निर्विकल्प अनुभवका स्वरूप जानना । 

  तथा भाईजी, तुमने तीन दृष्यन्त लिखे व दृश्धन्तमें प्रश्न लिखा, सो दृध्यन्त सर्वाग 
मित्रता नहीं है। दृश्शन्त है वह एक प्रयोजनको बतलाता है; सो यहाँ द्वितीयाका विधु 
(चन्द्रमा), जलबिन्दु, अग्निकणिका-यह तो एकदेश हैं और पूर्णमासीका चन्द्र, महासागर तथा 
अग्निकुण्ड-यह सर्वदेश हैं। उसीप्रकार चौथे गुणस्थानमें आत्माके ज्ञानादिगुण एकदेश प्रगट   

हुए हैं, तेरहवें गुणस्थानमें आत्माके ज्ञानादिक गुण सर्वथा प्रगट होते हैं; और जैसे दृष्थन्तोंकी 
एक जाति है वैसे ही जितने गुण अव्रत-सम्यग्दृष्टि के प्रगट हुए हैं, उनकी और तेरहवें 
गुणस्थानमें जो गुण प्रगट होते हैं, उनकी एक जाति है । 

  

वहाँ तुमने प्रश्न लिखा कि एक जाति है तो जिसप्रकार केवली सर्वज्ञेयोंको प्रत्यक्ष जानते 

हैं उसीप्रकार चौथे गुणस्थानवाला भी आत्माको प्रत्यक्ष जानता होगा? 

उत्तर :-भाईजी, प्रत्यक्षताकी अपेक्षा एक जाति नहीं है, सम्यग्ज्ञान की अपेक्षा एक 
जाति है। चौथे गुणस्थानवालेको मति-श्रुतरूप सम्यग्ज्ञान है और तेरहवें गुणस्थान वालेको 
केवलरूप सम्यग्ज्ञान है । तथा एकदेश सर्वदेशका अन्तर तो इतना ही है कि मति-श्रुतज्ञानवाला 
अमूर्तिक वस्तुको अप्रत्यक्ष और मूर्तिक वस्तुको भी प्रत्यक्ष व अप्रत्यक्ष, किंचित्‌ अनुक्रमसे जानता 
है तथा सर्वथा सर्व वस्तुको केवलज्ञान युगपत्‌ जानता है; वह परोक्ष जानता है, यह प्रत्यक्ष 
जानता है इतना ही विशेष है। और सर्वप्रकार एक ही जाति कहें तो जिसप्रकार केवली 
युगपत्‌ प्रत्यक्ष अप्रयोजनरूप ज्ञेयको निर्विकल्परूप जानते हैं, उसीप्रकार यह भी जाने-ऐसा 

तो है नहीं; इसलिये प्रत्यक्ष-परोक्षका विशेष जानना | 

  

    

  

  

उक्त च अष्टसहस्री मध्ये:- 

स्यादादकेवलज्ञाने सर्वेतत्त्वप्रकाशने । 

He: MAMA DAI Aad | | 

(अष्टसहसी, दशमः परिच्छेदः १००) 
    अर्थ :-स्याद्गाद अर्थात्‌ श्रुतज्ञान और केवलज्ञान-यह दोनों सर्व तत्त्वोंका प्रकाशन 

करनेवाले हैं। विशेष इतना ही है कि केवलज्ञान प्रत्यक्ष है, श्रुतज्ञान परोक्ष है, परन्तु वस्तु 
है सो और नहीं है | 

तथा तुमने निश्चयसम्यक्त्वका स्वरूप और व्यवहारसम्यक्त्वका स्वरूप लिखा है सो सत्य 
है, परन्तु इतना जानना कि सम्यक्त्वीके व्यवहारसम्यक्तमें व अन्य कालमें अन्तरड्रनिश्चयसम्यक्त्व 
गर्भित है, सदैव गमनरूप रहता है । 

तथा तुमने लिखा-कोई साधर्मी कहता है कि आत्माको प्रत्यक्ष जाने तो कर्मवर्गणाको 
प्रत्यक्ष क्यों न जाने ? 

  

  

    
सो कहते हैं कि आत्रमाको तो प्रत्यक्ष केवली ही जानते हैं, कर्मवर्गगाकी अवधिज्ञानी 

भी जानते हैं। 

तथा तुमने लिखा-दितीयाके Teast भाँति आत्माके प्रदेश थोड़ेसे खुले कहो? 

उत्तर :-यह दृध्न्त प्रदेशोंकी अपेक्षा नहीं है, यह दृश्यन्त गुणकी अपेक्षा है । 

  

जो सम्यक्त्व सम्बन्धी और अनुभव सम्बन्धी प्रत्यक्ष-अप्रत्यक्षादिकके प्रश्न तुमने लिखे 
थे, उनका उत्तर अपनी बुद्धि अनुसार लिखा है; तुम भी जिनवाणीसे तथा अपनी परिणतिसे 
मिलान कर लेना | 

अरे भाईजी, विशेष कहाँ तक लिखें, जो बात जानते हैं वह लिखनेमें नहीं आती । 
मिलने पर कुछ कहा भी जाय, परन्तु मिलना कर्माधीन है, इसलिये भला यह है कि 
चैतन्यस्वरूपके अनुभवका उद्यमी रहना | 
  
वर्तमानकालमें अध्यात्मतत्व तो आत्मख्याति-समयसारग्रंथकी अमृतचन्द्र आचार्यकरृत 

संस्कृतटीकामें है और areal wal Weary = aa ae aq weit है । 

जो जानते हैं वह सब लिखनेमें आवे नहीं,-इसलिये तुम भी अध्याम तथा आगम- 
ग्रन्थोंका अभ्यास रखना और स्वरूपानन्दमें मग्न रहना | 

और तुमने कोई विशेष ग्रन्थ जाने हों सो मुझको लिख भेजना | साधर्मियोंको तो 
परस्पर चर्चा ही चाहिये | और मेरी तो इतनी बुद्धि है नहीं, परन्तु तुम सरीखे भाइयोंसे 
परस्पर विचार है सो बड़ी वार्ता है | 

जब तक मिलना “नहीं हो. तब तक पत्र तो अवश्य ही लिखा करोगे। 

मिती फागुन बंदी ७, सं० १८११ 

परमार्थवचनिका 

[ कविवर पं० बनारसीदासजी रचित | 

एक जीवद्रव्य, उसके अनंत गुण, अनंत पर्यायें, एक-एक गुणके असंख्यात प्रदेश, 
एक-एक प्रदेशमें अनन्त कर्मवर्गणगाएँ, एक-एक कर्मवर्गणामें अनंत-अनंत पुद्गलपरमाणु, एक- 
एक पुद्गलपरमाणु अनंत गुण अनंत पर्यायसहित विराजमान । 

यह एक संसारावस्थित जीवपिण्डकी अवस्था | इसीप्रकार अनंत जीवद्रव्य सपिण्डरूप 
जानना | एक जीवद्रव्य अनंत-अनंत पुद्गलद्रव्यसे संयोगित (संयुक्त) मानना । 

उसका विवरण-अन्य अन्यरूप जीवद्रव्यकी परिणति, अन्य अन्यरूप पुद्गलद्रव्यकी 
परिणति । 

उसका विवरण-एक जीवद्रव्य जिसप्रकारकी अवस्था सहित नाना आकाररूप परिणमित 

होता है वह प्रकार अन्य जीवसे नहीं मिलता; उसका और प्रकार है । इसीप्रकार अनंतानंतरूप 

जीवद्रव्य अनंतानंतस्वरूप अवस्थासहित वर्त रहे हैं । किसी जीवद्रव्यके परिणाम किसी अन्य 

जीवद्रव्यसे नहीं मिलते | इसीप्रकार एक पुद्गलपरमाणु एक समयमें जिसप्रकारकी अवस्था धारण 
करता है, वह अवस्थां अन्य पुदूगलपरमाणुद्रव्यसे नहीं मिलती | इसलिये पुद्गल (परमाणु) 
द्रव्यकी भी अन्य-अन्यतां जानती । 

  

  

  अब, जीवद्रव्य पुद्गलद्रव्य एकक्षेत्रागगाही अनादिकालके हैं, उनमें विशेष इतना कि 
जीवद्रव्य एक, पुद्गलपरमाणुद्रव्य अनंतानंत, चलाचलरूप, आगमनगमनरूप, अनंताकार 

परिणमनरूप, बन्धमुक्ति शक्तिसहित वर्तते हैं । 

अब, जीवद्रव्यकी अनंती अवस्थाएँ, उनमें तीन अवस्थाएँ मुख्य स्थापित कीं-एक 
अशुद्ध अवस्था, एक शुद्धाशुद्धरूप मिश्र अवस्था, एक शुद्ध अवस्था-यह तीन अवस्थाएँ संसारी 

जीवद्रव्यकी | संसारातीत सिद्ध अनवस्थितरूप कहे जाते हैं | 

  

अब तीनों अवस्थाओंका विचार-एक अशुद्ध निश्चयाम्॒क द्रव्य, एक शुद्ध निश्चयामक 
द्रव्य, एक मिश्र निश्चयाम॒क द्रव्य | अशुद्ध निश्चयद्रव्यको सहकारी अशुद्ध व्यवहार, मिश्रद्रव्यको 
सहकारी मिश्रव्यवहार, शुद्ध द्रव्यकों सहकारी शुद्ध व्यवहार ।   

अब, निश्चय -व्यवहारका विवरण लिखते हैं :- 

निश्चय तो अभेदरूप द्रव्य, व्यवहार द्रव्यके यथास्थित भाव | परन्तु विशेष इतना कि - 
जितने काल संसारावस्था उतने काल व्यवहार कहा जाता है, सिद्ध व्यवहारातीत कहे जाते हैं, 

क्योंकि संसार व्यवहार एकरूप बतलाया है | संसारी सो व्यवहारी, व्यवहारी सो संसारी | 

अब, लीनों अवस्थाओंका विवरण लिखते हैं :- 

जितने काल मिथ्यात्व अवस्था, उतने काल अशुद्ध निश्चयात्मक द्रव्य अशुद्ध-व्यवहारी । 
सम्यग्दृष्टि होते ही चतुर्थ गुणस्थानमें बारहवें गुणस्थानक पर्यत मिश्र निश्चयात्मक द्रव्य 
मिश्रव्यवहारी | केवलज्ञानी शुद्धनिश्चयात्मक शुद्धव्यवहारी । 

  

  

अब, निश्चय तो द्रव्यका स्वरूप, व्यवहार संसारावस्थित भाव, उसका 

विवरण कहते हैं :- 

    मिथ्यादृष्टि जीव अपना स्वरूप नहीं जानता, इसलिये परस्वरूपमें मगन होकर कार्य मानता 

है; वह कार्य करता हुआ अशुद्ध व्यवहारी-कहां जाता है | 

सम्यग्दृष्टि अपने स्वरूपको परोक्ष प्रमाण-ठ्वारा अनुभंवता है; परसत्ता-परस्वरूपसे अपना 
कार्य न मानता हुआ योगद्वारसे अपने स्वरूपके. ध्यान-विचाररूप क्रिया करता है, वह कार्य 
करते हुए मिश्रव्यवहारी कहा जाता है | 

  

  केवलज्ञानी यथाख्यातचारित्रके बलसे शुद्धामस्वरूपका रमणशील है, इसलिये 
शुद्धव्यवहारी कहा जाता:हैः। योगारूढ़ अवस्था विद्यमान है; इसलिये -व्यवहारी नाम कहते 

हैं। शुद्धव्यवहारकी सरहद तेरहवें गुणस्थानसे wat deed qt wed जानना | 
असिद्धत्वपरिणमनत्वात्‌ व्यवहारः | 

अब, लीनों व्यवहारका स्वरूप कहने हैं :- 

अशुद्धव्यवहार शुभाशुभाचाररूप, शुद्धाशुद्धाव्यवहार शुभोपयोगमिश्रित स्वरूपाचरणरूप, 

शुद्धव्यवहार शुद्धस्वरूपाचरणरूप | 

परन्तु विशेष इनका इतना कि कोई कहे कि शुद्धस्वरूपाचरणात्म तो सिद्धमें भी विद्यमान 
है, वहाँ भी व्यवहार संज्ञा कहना चाहिये | परन्तु ऐसा नहीं है, क्योंकि संसारी अवस्थापर्यन्त 
व्यवहार कहा जाता है। संसारावस्थाके मिटने पर व्यवहार भी मिटा कहा जाता है। यहाँ 

यह स्थापना की है। इसलिये सिद्ध व्यवहारातीत कहे जाते हैं। 

  

  

इति व्यवहार विचार समाप्त | 

Sd, SISTA अध्यात्मका स्वरूप wed = 2- 

आगम- वस्तुका जो स्वभाव उसे आगम कहते हैं। आत्माका जो अधिकार उसे 
अध्याम कहते हैं। आगम तथा अध्यामस्वरूप भाव आलद्रव्यके जानने | वे दोनों भाव 
संसार-अवस्थामें त्रिकालवर्ती मानने | 

उसका विवरण-आगमरूप कर्मपद्धति, अध्यालरूप शुद्धचेतनापद्धति । 

उसका विवरण-कर्मपद्धति पौद्गलिकद्रव्यरूप अथवा भावरूप; द्रव्यरूप पुद्गल- 

परिणाम, भावरूप पुद्गलाकार आत्माकी अशुद्धपरिणतिरूप परिणाम; उन दोनों परिणामोंको 
आगमरूप स्थापित किया | अब शुद्धचेतनापद्धति शुद्धामपरिणाम; वह भी द्रव्यरूप अथवा 
भावरूप । द्रव्यछय तो जीवत्वपरिणाम, भावरूप ज्ञान-दर्शन-सुख-वीर्य आदि 
अनन्तगुणपरिणाम; वे दोनों परिणाम अध्यात्मरूप जानना | 

आगम अध्यात्म दोनों पद्धतियोंमें अनन्तता माननी | 

Sistodiall कही seep! faa 

    HAMA AST FT SMT बतलाते हैं | जैसे वटवृक्षका बीज हाथमें लेकर उसका 

विचार दीर्घदृध्सि करें तो उस वटके बीजमें एकबटका वृक्ष है; वह वृक्ष जैसा कुछ भाविकालमें 

होनहार है वैसे विस्तारसहित विद्यमान उसमें वास्तवरूप मौजूद है, अनेक शाखा-प्रशाखा, पत्र, 
पुष्प, फल संयुक्त है | _फल-फलमें अनेक बीज होते हैं । 

इसप्रकारकी अवस्था एक वटके -बींज सम्बन्धी विचारें | और « भी- सूक्ष्मदृष्टि दें तो 
जो-जो बीज उस वटवृक्षमें हैं वेन्‍्वे अंतर्गभित वटवृक्ष संयुक्त होते हैं | इसी भाँति एक वसमें 
अनेक-अनेक बीज, एक-एक बीजमें एक-एक वट, उसका विचार करें तो भाविनयप्रमाणसे 

न बटसबृक्षोंकी मर्यादा पाई जाती है, न बीजोंकी मर्यादा पाई जाती है। 

इसीप्रकार अनन्तताका स्वरूप जानना | 

  

  

  उस अनन्तताके स्वरूपको केवलज्ञानी पुरुष भी अनन्त ही देखते-जानते-कहते हैं; 
अनन्तका दूसरा अन्त है ही नहीं जो ज्ञानमें भाषित हो | इसलिये अनन्तता अनन्तरूप ही 
प्रतिभासित होती है | 

इसप्रकार आगम अध्यामकी अनन्तता जानना । 

उसमें विशेष इतना कि अध्यात्का स्वरूप अनन्त, आगमका स्वरूप अनन्तानन्तरूप, 

यथापना-प्रमाणसे अध्याम् एक ब्रव्याश्रित, आगम अनन्तानन्त पुद्गलद्रव्याश्रित । 

  इन दोनोंका स्वरूप सर्वथा प्रकार तो केवलज्ञानगोचर है, अंशमात्र मति-श्रुतज्ञान ग्राह्य 
है, इसलिये सर्वथाप्रकार आगमी अध्याती तो केवली, अंशमात्र मतिश्रुतज्ञानी, देशमात्र ज्ञाता 
अवधिज्ञानी मनःपर्ययज्ञानी;-यह तीनों यथावस्थित ज्ञानप्रमाण न्यूनाधिकरूप जानना | 

मिथ्यादृष्टि जीव न आगमी, न अध्याती है। क्‍यों? इसलिये कि कथनमात्र तो 

ग्रन्थपाठसे बलसे आगम-अध्यात्मका स्वरूप उपदेशमात्र कहता है, परन्तु आगम अध्यामका 
स्वरूप सम्यकृप्रकारसे नहीं जानता; इसलिये मूढ जीव न आगामी, न अध्यात्ी निर्वेदकत्वात्‌ । 

  

  

अब, मूढ तथा ज्ञानी जीवका विशेषयना और भी सुनो :- 

ज्ञाता तो मोक्षमार्ग साधना जानता है, मूढ मीक्षमार्ककी साधना नहीं जानता | 
  क्यों ?-इसलिये, सुनो ! मूढ़ जीव आगमपद्धतिको व्यवहार कहता है, अध्यात्म-पद्धतिको 

निश्चय कहता है; इसलिये आगम-अंगको एकान्तपने साधकर मोक्षमार्ग दिखलाता है, अध्यात- 
अंगको व्यवहारसे नहीं जानता-यह मूढदृध्विका स्वभाव है; उसे इसीप्रकार सूझता है | 

क्यों ? इसलिये कि आगम-अंग बाह्यक्रियारूप प्रत्यक्ष-प्रमाण है, उसका स्वरूप साधना 

सुगम | वह बाह्मक्रिया करता हुआ मूढ जीव-अपनेको मोक्षका अधिकारी मानता है; अन्तर्गर्भित 
जो अध्यामरूप क्रिया वह अन्तर्दृष्ग्रोह्य है, वह-क्रिया मूढ जीव नहीं जानता । अन्तर्दृष्कि 

अभावसे अन्तर्क्रिया दृध्गोचर नहीं होती, इसलिये मिथ्यादृष्टि जीव मोक्षमार्ग साधनेमें असमर्थ है । 

  

  

अब, सम्यन्दृष्टिका- विचार सुनो :- 

were a है सो /सुनो-संशयय, विमोह, विश्रम-ये “तीन भाव जिसमें नहीं सो 
सम्यग्दृष्टि | 

  संशय, विमोह, विभ्रम क्या है? उसका स्वरूप दृश्शन्त द्वारा दिखलाते हैं सो सुनो- 
जैसे चार पुरुष किसी एक स्थानमें खड़े थे। उन चारोंके पास आकर किसी और पुरुषने 
एक सीपका टुकड़ा दिखाया और प्रत्येकसे प्रश्न किया कि यह क्‍या है ?-सीप है या चाँदी 
है? प्रथम ही एक संशयवान पुरुष बोला-कुछ सुध (समझ) नहीं पड़ती कि यह सीप है 
या चाँदी है? मेरी दृध्मिं इसका निरधार नहीं होता | दूसरा विमोहवान पुरुष बोला-मुझे 
यह समझ नहीं है कि तुम सीप किससे कहते हो, चाँदी किससे कहते हो ? मेरी दृश्िमें 
कुछ नहीं आता, इसलिये हम नहीं जानते कि तू क्‍या कहता है। अथवा चुप हो रहता 
है बोलता नहीं गहलरूपसे | तीसरा विश्रमवाला पुरुष भी बोला कि यह तो प्रत्थक्षप्रमाण 
चाँदी है, इसे सीप कौन कहेगा ? मेरी दृश्टिमें तो चाँदी सूझती है, इसलिये सर्वथा प्रकार 

  यह चाँदी है;-इसप्रकार तीनों पुरुषोंने तो उस सीपका स्वरूप जाना नहीं, इसलिए तीनों 
भिथ्यावादी हैं। अब, चौथा पुरुष बोला कि यह तो प्रत्यक्षप्रमाण सीपका टुकड़ा है, इसमें 
क्या धोखा ? सीप सीप सीप, निरधार सीप, इसको जो कोई और वस्तु कहे वह प्रत्यक्षप्रमाण 
भ्रामक अथवा AY | उसी प्रकार सम्यग्दृष्टिको स्व-पर स्वरूपमें न संशय, न विमोह, न विश्रम, 

amy ee है; इसलिये सम्यग्दृष्टि जीव अंतर्दृश्सि मोक्षपद्धतिकों साधना जानता है | बाह्यभाव 

बाह्यनिमित्तरूप मानता है, वह निमित्त नानारूप है, एकरूप नहीं है । अंतर्दृश्कि प्रमाणमें 
मोक्षमार्ग साधे और सम्यग्ज्ञान स्वरूपाचरणकी कणिका जागने पर मोक्षमार्ग सच्चा । 
  

मोक्षमार्ककी साधना यह व्यवहार, शुद्धद्रव्य अक्रिया सो निश्चय | इसप्रकार निश्चय- 
व्यवहारका स्वरूप सम्यग्दृष्टि जानता है, मूढ जीव न जानता है, न मानता है। मूढ जीव 
बंधपद्धतिकों साधकर मोक्ष कहता है, वह बात ज्ञाता नहीं मानते । 

क्यों ? इसलिये कि बन्धके साधनेसे बन्ध सधता है, मोक्ष नहीं सधता | ज्ञाता जब 
कदाचित्‌ बन्धपद्धतिका विचार करता है तब जानता है कि इस पद्धतिसे मेरा द्रव्य अनादिका 
बन्धरूप चला आया है; अब इस पद्धतिसे मोह तोड़कर प्रवर्त; इस पद्धतिका राग पूर्वकी 
भाँति हे नर! किसलिये करते हो? क्षणमात्र- भी बन्धपद्धतिमें मगन नहीं होता, वह ज्ञाता 
अपने स्वरूपको विचारता है, अनुभेब करता है, AM है, गाता है, श्रवण करता है, 
नवधाभक्ति, तप, क्रिया, अपने शुद्धस्वरूपके सन्‍्मुख होकर करता है। यह ज्ञाताका आचार, 
इसीका नाम मिश्रव्यवहार | 

अब, हेय-झ्लेय -उपादेयरूप -ज्ञालाकी चाल उसका विचार लिखते हैं :- 

हेय-त्यागरूप तो. अपने द्रव्यकी अशुद्धता; ज्ञेग-विचाररूप अन्य षट्द्रव्योंका स्वरूप; 
उपादेय-आचरणरूप अपने द्रव्यकी शुद्धता; उसका विवरण-गुणस्थानप्रमाण हेय-ज्ञेय-उपादेयरूप 
शक्ति ज्ञाताकी होती है। ज्यों ज्यों ज्ञाताकी हेय-ज्ञेय-उपादेयरूप शक्ति वर्धमान हो व्योन्त्यों 

गुणस्थानकी बढ़वारी कही है । 

गुणस्थानप्रमाण ज्ञान, गुणस्थानप्रमाण क्रिया | उसमें विशेष इतना कि एक गुणस्थानवर्ती 
अनेक जीव हों तो अनेकरूपका ज्ञान कहा जाता है, अनेकरूपकी क्रिया कही जाती है । 

भिन्न-भिन्न सत्ताके प्रमाणसे एकता नहीं मिलती | एक-एक जीवद्रव्यमें अन्य-अन्यरूप 

औदयिकभाव होते हैं, उन औदयिक भावानुसार ज्ञानकी अन्य-अन्यता AMAT | 

परन्तु विशेष इतना कि किसी जातिका ज्ञान ऐसा नहीं होता कि परसत्तावलंबनशीली 

होकर मीक्षमार्ग साक्षात्‌ कहे | क्‍यों ? अवस्था-प्रमाण परसत्तावलंबक है; (परन्तु) परसत्तावलंबी 

ज्ञानको परमार्थता नहीं कहता | 

जो ज्ञान हो वह स्वसत्तावलंबनशील होता है, उसका नाम ज्ञान। उस ज्ञानको 

सहकारभूत निमित्तरूप नानाप्रकारके औदयिकभाव होते हैं, उन औदयिकभावोंका ज्ञाता तमाशगीर 
है, न कर्ता है, न भोक्ता है, न अवलम्बी है; इसलिये कोई ऐसा कहे कि इसप्रकारके 

औदयिकभाव सर्वथा हों तो फलाना गुणस्थान कहा जाय तो झूठ है। उन्होंने द्रव्यका स्वरूप 

सर्वथा प्रकार नहीं जाना है। 

क्यों ?-इसलिये कि और गुणस्थानोंकी कौन बात चलाये ? केवलीके भी 
ओऔदयिकभावोंकी नानाप्रकारता जानना | केवल्लीके भी औदयिकभाव एकस्से नहीं होते | किसी 

केवलीको दण्ड-कपाटरूप क्रियाका उदय होता है, किसी केवलीको नहीं होता । जब केक्लीमें 

भी उदयकी नानाप्रकारता है तब और गुणस्थानकी कौन बात चलाये ? 

इसलिये औदयिकभावोंके भरोसे ज्ञान नहीं है, ज्ञान स्वशक्तिप्रमाण है। स्व-पर- 

प्रकाशकज्ञानकी शक्ति, ज्ञायकप्रमाण ज्ञान, स्वरूपाचरणरूप चारित्र यथानुभवप्रमाण-यह ज्ञाताका 

सामर्थ्यपना है । 

  

  

इन बातोंका विवरण कहाँ तक लिखें, कहाँ “तक कहें ? वचनातीत, इच्द्रियातीत, 
ज्ञानातीत है, इसलिए यह विचार बहुत क्‍या लिखें? जो ज्ञाता होगा वह थोड़ा ही लिखा 
बहुत करके समझेगा, जो अज्ञानी होगों-वह- यह चिट्टी सुनेगा सही, परन्तु समझेगा नहीं | 
यह वचनिका ज्यों की त्यों सुमतिप्रमाण केवलीवचनानुसारी है। जो इसे सुनेगा, समझेगा, 
श्रद्धेगा; उसे कल्याणकारी है-भाग्यप्रमाण । 

इति पंस्मार्थवचनिका । 

  

कै 

परिशिष्ट ४ 

उपादान-निमित्तकी चिट्ठी 
[ कविवर पं० बनारसीदासजी लिखिवल ] 

प्रथण ही कोई पूछता हैं कि निमित्त क्‍या, उपादान क्‍या? 
  उसका विवरण-निमित्त तो संयोगरूप कारण, उपादान वस्तुकी सहजशक्ति | 

उसका विवरण-एक ब्रव्यार्थिक निमित्त-उपादान, एक पर्यायार्थिक निमित्त-ठपादान | 

उसका विवरण-द्रव्यार्थिक निमित्त-उपादान गुणभेदकल्पना, पर्यायार्थिक निमित्त-उपादान 
परयोगकल्पना । उसकी चौभंगी । 

प्रथम ही गुणभैदकल्पनाकी चौभंगीका विस्तार कहता हूँ | सो किसप्रकार ? इसप्रकार, 
सुनो-जीवद्रव्य, उसके अनंतगुण, सब गुण असहाय स्वाधीन सदाकाल | उनमें दो गुण प्रधान- 
मुख्य स्थापित किये; उस पर चौभंगीका विचोर- 

एक तो जीवका ज्ञानगुण, दूसरा जीवंका चारित्रगुण। ये दोनों गुण शुद्धरूप भाव 
जानने, अशुद्धरूप भी जानने, यथायोग्ये-स्थानंक मानने | उसका विवरण-इन दोनोंकी गति 
न्यारी-न्यारी, शक्ति न्यारी-न्यारी, जाति न्यारी-न्यारी, सत्ता न्यारी-न्यारी | 
  

उसका विवरण-ज्ञानगुणकी तो ज्ञान-अज्ञानरूप गति, स्व-परप्रकाशक शक्ति, ज्ञानरूप तथा 
भिथ्यात्वरूप जाति, द्रव्यप्रमाण सत्ता; परन्तुँ एक विशेष इतेनां किरज्ञान्ररूप /जातिका नाश नहीं 
है, मिथ्यात्वरूप जातिका नाश सम्यग्दर्शनकी उत्पत्ति होने पर;-यह तो ज्ञानगुणका निर्णय हुआ ।   

अब चारित्रगुणका विवरण कहते हैं-संक्लेश- विशुद्धरप गति, थिरता-अस्थिरता शक्ति, 
मंद-तीव्ररूप जाति, द्रव्यप्रमाण सत्ता; परन्तु एक विशेष मन्दताकी स्थिति चौदहवें गुणस्थान 
पर्यन्त है, तीव्रताकी स्थिति पाँचवें गुणस्थान पर्यन्त है | 

यह तो दोनोंका गुणभेद न्यारा-न्यारा किया । अब इनकी व्यवस्था-न ज्ञान चारित्रके 
आधोन है, न चारित्र ज्ञानेक आधीन है; दोनों असहायरूप हैं । यह तो मर्यादाबंध है | 

अब, चोभंगीका विद्यार -ज्ञानगुण निमित्त, चारित्रगुण उपादानरूप, उसका विवरण :- 

एक तो अशुद्ध निमित्त, अशुद्ध उपादान; दूसरा अशुद्ध निमित्त, शुद्ध उपादान; तीसरा 
शुद्ध निमित्त, अशुद्ध उपादान; चौथा शुद्ध निमित्त, शुद्ध उपादान । 

उसका विवरण-सूक्ष्यदृष्टि देक* एक समयकी अवस्था द्रव्यकी लेना, समुच्चयरूप 
भिथ्यात्व-सम्यक्त्वकी बात नहीं चलाना | किसी समय जीवकी अवस्था इसप्रकार होती है कि 
जानरूप ज्ञान, विशुद्ध चारित्र; किसी समय अजानरूप ज्ञान, विशुद्ध चारित्र; किसी समय 
जानरूप ज्ञान, संक्लेशरूप चारित्र; किसी समय अजानरूप ज्ञान, संक्लेश चारित्र | जिस समय 
अजानरूप गति ज्ञानकी, संक्लेशरूप गति चारित्रकी; उस समय निमित्त-उपादान दोनों अशुद्ध । 
किसी समय अजानरूप ज्ञान, विशुद्धरूप चारित्र; उस समय अशुद्ध निमित्त, शुद्ध उपादान । 
किसी समय जानरूप ज्ञान, संक्लेशरूप चारित्र; उस समय शुद्ध निमित्त, अशुद्ध उपादान । 
किसी समय जानरूप ज्ञान, विशुद्धरूप चारित्र; उस समय शुद्ध निमित्त, शुद्ध उपादान ।- 
इस प्रकार जीवकी अन्य-अन्य दशा सदाकाल अनादिरूप है | 

  

  

  उसका विवरण-जानरूप ज्ञानकी शुद्धता कही जाय, विशुद्धरूप चारित्रकी शुद्धता कही 
जाय; अज्ञानरूप ज्ञानकी अशुद्धता कही जाय, संक्लेशरूप चारित्रकी अशुद्धता कही जाय ।   
  

अब उसका विचार सुनो :- 

मिथ्यात्व अवस्थामें किसी समय जीवका  ज्ञानगुण' ज़ानरूप होता है, तब क्‍या जानता 
है? ऐसा जानता है कि लक्ष्मी, पुत्रे, कलत्र इत्यादि मुझसे न्यारे हैं, प्रत्यक्षप्रमाण; मैं मरूँगा, 
ये यहाँ ही रहेंगे-ऐएसा जानता है। अथवा-ये जायेंगे, मैं रहूँगा, किसी काल इनसे मेरा 
एक दिन वियोग है, ऐसा जानपना मिथ्यादृध्को होता हैं सो तो शुद्धता कही जाय, परन्तु 
सम्यकू-शुद्धता नहीं, गर्भित शुद्धता; जब वस्तुका स्वरूप जाने तब सम्यकुशुद्धता; वह ग्रन्थिभेदके 
बिना नहीं होती; परच्चु गर्भित/शुद्धता/सी भी अकामनिर्जरा है | 

उसी जीवको किसी समय ज्ञानगुण अजानरूप है गहलरूप, उससे केवल बंध है | 
इसीप्रकार मिथ्यात्व-अवस्थामें किसी समय चारित्रगुण विशुद्धरूप है, इसलिये चारित्रावरण कर्म 
मन्द है, उस मन्दतासे निर्जरा है। किसी समय चारित्रगुण संक्लेशरूप है, इसलिये केवल 
तीव्रबंध है | इसप्रकार मिथ्या-अवस्थामें जिस समय जानरूप ज्ञान हैं और विशुद्धतारूप चारित्र 
है, उस समय निर्जरा है। जिस समय अजानरूप ज्ञान है, संक्लेशरूप चारित्र है, उस समय 
बंध है। उसमें विशेष इतना कि अल्प निर्जगा बहुत बंध इसलिये मिथ्यात्व-अवस्थामें केवल 
बंध कहा; अल्पकी अपेक्षा | जैसा किसी पुरुषको नफा थोड़ा टोटा बहुत, उस पुरुषको 
टोटावाला ही कहा जाय | परन्तु बंध-निर्जगाके बिना जीव किसी अबस्थामें नहीं है | दूष्य॑त 
यह कि-विशुद्धतासे निर्जाा न होती तो एकेन्द्रिय जीव निगोद अवस्थासे व्यवहारराशिमें किसके 
बल आता, वहाँ तो ज्ञानगुण अजानरूप गहलरूप है-अबुद्धरूप है, इसलिये ज्ञानगुणका तो 

  बल नहीं है| विशुद्धरूप चारित्रके बलसे जीव व्यवहारराशिमें चढ़ता है, जीवद्रव्यमें कषायकी 
मन्दता होती है, उससे निर्जरा होती है। उसी मन्दताके प्रमाणमें शुद्धता जानना | 

अब और भी विस्तार सुनो :- 

जानपना ज्ञानका और विशुद्धता चारित्रकी दोनों मोक्षमार्गानुसारी हैं, इसलिये दोनोंमें 
विशुद्धता मानना; परन्तु विशेष इतना कि मगर्भितशुद्धता प्रगट शुद्धता नहीं है। इन दोनों 
गुणोंकी गर्भितशुद्धता जब तक ग्रन्थिभिद न हो तब तक मोक्षमार्ग नहीं साधती; परन्तु ऊर्ध्वताको 
करे, अवश्य ही करे | इन दोनों गुणोंकी गर्भितशुद्धता जब ग्रन्थिभेद होता है तब इन दोनोंकी 
शिखा फूटती है, तब दोनों गुण धाराप्रवाहरूपसे मोक्षमार्गकी चलते हैं; ज्ञानगुणकी शुद्धतासे 
ज्ञानगुण निर्मल होता है, चारित्रगुणकी शुद्धतासे चारित्रगुण निर्मल होता हैं। वह केवलज्ञानका 
अंकुर, वह यथाख्यातचारित्रका अंकुर । 

  

यहाँ कोई प्रश्न करता है कि तुमने कहा कि जानपना और चारित्रकी विशुद्धता- 
aria Moat है; वहाँ ज्ञानके जानपनेसे निर्णरा, यह हमने माना; चारित्रकी विशुद्धतासे निर्जरा 
कैसे ? यह हम नहीं समझे । 

उसका समाधान :-सुन भैया! विशुद्धता स्थिरतारूप परिणामसे कहते हैं; वह स्थिरता 
यथाख्यातका अंश है; इसलिये विशुद्धतामें -शुद्धता आयी । 

  

  वह प्रश्नकार बोला-तुमने विशुद्धतासे निर्णगा कही | हम कहते हैं कि विशुद्धतासे 
निर्जा नहीं है, शुभबन्ध है| 

उसका समाधान <-सुन-भैया! यह तो तू सच्चा; विशुद्धतासें शुभबन्ध, संक्लेशतासे 
अशुभबन्ध, यह तो हमने भी माना, परन्तु और भेद इसमें हैं सो सुन-अशुभपद्धति अधोगतिका 
परिणमन है, शुभपद्धति ऊर्ध्वगतिका परिणमन है; इसलिये अधोरूप संसार और ऊर्ध्वरूप 
मोक्षस्थान पकड़ (स्वीकार कर), शुद्धता उसमें आयी मान, मान, इसमें धोखा नहीं है; विशुद्धता 
सदाकाल मीक्षका मार्ग है, परन्तु ग्रन्थिभिद बिना शुद्धताका जोर नहीं चलता है न? 

  जैसे-कोई पुरुष नदीमें डुबकी मारे, फिर जब उछले तब दैवयोगसे उस पुरुषके ऊपर 
नौका आ जाये तो यद्यपि वह तैराक पुरुष है तथापि किस भाँति निकले ? उसका जोर 
नहीं चलता; बहुत कलबल करे परन्तु कुछ वश नहीं चलता; उसीप्रकार विशुद्धताकी भी 
ऊर्ध्वता जाननी | इसलिये गरभितशुद्धता कही है। वह गर्भितशुद्धता ग्रन्थिभिद होने पर 
मोक्षमार्ककी चली; अपने स्वभावसे वर्द्धमानरूप हुई तब पूर्ण यथाख्यात प्रगट कहा गया | 
विशुद्धता की जो ऊर्ध्वता वही उसकी शुद्धता | 

और सुन, जहाँ मोक्षमार्ग साधा वहाँ कहा कि- सम्यग्दर्शनज्ञानचारित्राणि मोक्षमार्ग:” 

और ऐसा भी कहा कि- 'ज्ञानक्रियाभ्यां मोक्ष: । 

उसका विचार-चतुर्थ गुणस्थानसे लेकर चौदहवें गुणस्थानपर्यत मोक्षमार्ग कहा; उसका 
विवरण- सम्यक्रूप ज्ञानधारा, विशुद्धरूप चारित्रधारा-दोनों धाराएँ मोक्षमार्गको चलीं, वहाँ 
ज्ञाससे ज्ञानकी शुद्धता, क्रियासे क्रियाकी शुद्धता है। यदि विशुद्धतामें शुद्धता है तो 
यथाख्यातरूप होती है। यदि विशुद्धतामें वह नहीं होती तो केवलीमें ज्ञानगुण शुद्ध होता, 
क्रिया अशुद्ध रहती; परन्तु ऐसा तो नहीं है | उसमें शुद्धता थी, उससे विशुद्धता हुई है । 

यहाँ कोई कहे कि ज्ञानकी शुद्धतासे क्रिया शुद्ध हुई सो ऐसा नहीं है। कोई गुण 
किसी गुणके सहारे नहीं है, सब असहायरूप हैं | 

और भी सुन-यदि क्रियापद्धति सर्वथा अशुद्ध होती तो अशुद्धताकी इतनी शक्ति नहीं 
है कि मीक्षमार्गको चले, इसलिये विशुद्धतामें यथाख्यातका अंश है, इसलिये वह अंश क्रम- 
क्रमसे पूर्ण हुआ । 

  

हे भाई प्रश्नवाले, तूने विशुद्धतामें शुद्धता मानीं-या नहीं ? यदि तूने वह मानी, तो 
कुछ और कहनेका काम नहीं है; यदि तूने नहीं मानी तो तेरा द्रव्य इसीप्रकार परिणत हुआ 
है हम क्या करें ? यदि मानी तो शाबाश! 

यह द्रव्यार्थिककी -चौभंगी पूर्ण हुई । 

निमित्त -उपादान शुद्धाशुद्धरूप विचार :- 

अब पर्यायार्थिककी चौभंगी सुनो-एक तो वक्ता अनज्ञानी, श्रीता भी अज्ञानी; वहाँ तो 
निमित्त भी अशुद्ध, उपादान भी अशुद्ध | दूसरा वक्ता अज्ञानी, श्रोता ज्ञानी; वहाँ निमित्त 
अशुद्ध और उपादान शुद्ध । तीसरा वक्ता ज्ञानी, श्रोता अज्ञानी; वहाँ निमित्त शुद्ध और उपादान 

अशुद्ध | चौथा बक्ता ज्ञानी, श्रोता भी ज्ञानी; वहाँ तो निमित्त भी शुद्ध, उपादान भी शुद्ध । 

यह पर्यायार्थिककी चौभंगी सिद्ध की | 

इति निमित्त-उपादान शुद्धाशुद्धरूप विचार वचनिका । 

कै 

